
Nekazaritza ekologikoa DuraNgalDeaN   I   los olleros De DuraNgo   I   Harria eta larrua 
s.o.s. arriPozueta   I   arquitectura: el Peso De la ForMa   I   saNti kaPaNaga. otxaNDioko erretratugilea 

 argiÑeta: uN lugar DoNDe ViVir Hace 1200 aÑos   I   arrazola, uN FeNÓMeNo astroNÓMico



Barruko ibilbideak 

Bost gonbidatuek barruko bidezidorretatik eramango gaituzte, 
sakoneko bidexka apaletatik.

Paisaia ikusgarriak alde batera utzita, leku xumeetara eta 
intimoetara begiratzeko gonbitea egiten digute, eurentzat oso 
bereziak diren bazterretara gerturatzeko keinua.

Sarritan bakoitzaren haurtzarora egiten dute bidaia. Rilke poeta 
handiak esan zuenez, horixe omen da “gure aberri bakarra”.

Munduko lekurik kutunena denez, euren burua horra loturik 
dago. Leku hori gure jatorria izango da urliarentzat; helmuga 
sandiarentzat; eta ametsen lurralde hauskorra berendiarentzat.

Ale honetara ekarri ditugun gonbidatuentzat toki horiek 
Durangaldean daude.

e  Txelu Angoitia





ALFONSO  
TORREGROSA
Andra mariko Elizpea

Durangora itzuli eta arkupeetatik paseatzera noanean, sarrerako pollote horietako 
batera igota dagoen ume baten irudia datorkit gogora.

Martxanteren postuak eta bertan zeuden merkantzia zoragarriei begira

Txakur handiko erregalizak, Cosmos txikleak, polboroiak…

Bibote handi bat zuen gizon batek hau esan zuen: "Gizonaren heldutasuna umetan 
jolastean zeukan seriotasuna berriro aurkitu izana da".

Gaur egun ere ume haren eskutik noa.







LARA IZAGIRRE 
zornotza Aretoa

Txikitan amestoki  
Gaztaroan topaleku 
Nagusitan emanaldi 
Etxea beti



MARIANO ESTUDILLO
Aramotz Auzunea

Hasteko, aitortu beharra daukat ez naizela Durangokoa. 
Nire familia eta niri, herri honetakoa izatera behartu 
gaituzte. Hain zuzen ere, Herria Elkartekoek. Horregatik, 
Aramotz auzunea, gure jaioterrian inoiz izan ez dugun 
auzunearen irudikapena da.

Auzo horretan oraindik  irauten dute urtebetetze, bazkari 
eta San Juan-eko suen oroitzapenak. Haurtzaro baten 
azken zirrikituak nabari dira, gazte izateari uzten dion 
norbaitena. Aldi berean, ezinbestean, herri  horrek 
modernizaziorako bideari ekiten dio baita ere.

Oroitzapen horiei guztiei eta Herriari esker,  esan dezaket 
Durangokoak garenok, nahi dugun tokian jaiotzen garela.







LOLI ASTOREKA
iurretako plaza

Bernagoittin jaioa. 
Oroitzapenak 
birbizten 
bihotzez 
Iurretan.



EMILIO FERRERAS  
SANTOS
Goiuria

Goiuria balkoi paregabea da Durango eta bertako mendiak, 

paisaia ezin ederragoa, ikusteko.  

Leku horretan nire bizitzako egun garrantzitsuenetako bat 

igaro nuen, nire ezkontza hor ospatu genuen eta.

Nire lagunekin eta geroago nire bikotekidea izango 

zenarekin ihes egiteko lekua ere bazen, Iurretan ikastetik 

irteten genuenean. 




